
Jahki 2018 lei muhtunlágan superjahki 
min doaimmahahkii. Muitalus lei stuorra 
rahčamuš, muhto ollu eará dáhpáhuvai 
dan lassin. Leimmet mielde máŋggain 
dáhpáhusain ja dagaimet kampánja 
ovttas Olmmošvuoigatvuođaguovddážiin 
(Ihmisoikeuskeskus) lámis olbmuid 
barggolašvuođa buorideami ovdii. Dát 
kampánja lihkostuvai bures. Oppa 
doaimmahaga bargoveahka ánssáša hui 
stuorra giitosa sin dahkan barggus! Dat ii 
leat álo álki, muhto mii geahččalat dahkat 
min buoremusa.

Ovttaveardásašvuođaái t tardeaddj i  ovddida 
ovttaveardásašvuođa ja váldá beali vealaheapmái. 
Á i t t a rdeadd j i  l ea  i ehčanas  ja  i eš ráđá laš 
virgeoapmahaš.

Ovttaveardásašvuođaáittardeaddji beallái sáhttá 
jorgalit, jos lea vásihan dahje áican vealaheami 
agi, duogáža, riikkavulošvuođa, giela, oskkoldaga, 
nana jáhku, oaiv i la,  pol i t ihkalaš doaimma, 
ámmátovttastusdoaimma, bearašgaskavuođaid, 
dearvvasvuođad i l i ,  lámisvuođa,  seksuá la 
orientašuvnna dahje eará siva vuođul, mii laktása 
olbmui. Áittardeaddji bargguide gullá maiddái daid 
joavkkuid vuoigatvuođaid ja sajádaga ovddideapmi, 
main lea várra šaddat vealahuvvot. Dasa lassin 
áittardeaddji bearráigeahččá olgoriikalaččaid 
r i ikkas eretb id jama ja  doaibmá á lbmot laš 
olmmošgávperaporterejeaddjin.

Geavadis ovttaveardásašvuođaáittardeaddji 
bargu lea ovdamearkka dihte rávven, ovttaskas 
dáhpáhusaid čielggadeapmi, soabalašvuođa 
o v d d i d e a p m i ,  s k u v l e n ,  d i e đ u  č o a g g i n , 
láhkaásaheapmái ja eiseválddiid meannudanvugiide 
váikkuheapmi sihke vuoigatvuođalaš veahkeheapmi. 
Áit tardeaddj i  barggut ja vuoigatvuođat leat 
girjejuvvon ovttaveardásašvuođaláhkii ja láhkii 
ovttaveardásašvuođaáittardeaddjis.

Ovttaveardásašvuođaáittardeaddji dehálamos 
bargoneavvu lea ovttaveardásašvuođaláhka, mii 
ođasmuvai 1.1.2015.

Sohkabeal lá i  dahje sohkabeal le ident i teht i i 
l a k t á s e a d d j i  v e a l a h e a m i  g i e đ a h a l l á 
dásseárvoáittardeaddji.

O v t t a v e a r d á s a š v u o đ a á i t t a r d e a d d j i  g u l l á 
vuoigatvuođaministeriija hálddahussuorgái.

Šleađgapoasta (áššehasbálvalus ja girjenkantuvra): 
yvv@oikeus.fi

Bargoveaga šleađgapoasta:
ovdanamma.sohkanamma@oikeus.fi

yvv.ilmoitukset@oikeus.fi

Jahki 2018 lei riikkabeaimuitalusa jahki. Álgojagi 
gárvvisteimmet muitalusa loahpalaš hápmái ja 
cuoŋománu álggus rámis luohpadeimmet dan 
ovdaolbmui. Muitalusa smiehttamušváljagoddin 
doaimmai bargoeallin- ja dásseárvováljagoddi 
ja  dan lass in  mui ta lus  sádde juvvu i  láhka- , 
hálddahus- ja sosiála- ja dearvvasvuođaváljagottiide 
cealkinláhkai. Muitalus lei viiddes geahčastat min 
bargui dálá ovttaveardásašvuođalága fámusorruma 
dahjege ovddit golmma jagi áiggis sihke analysa 
ov t t avea rdásašvuođa lága  doa ibm ivuođas . 
Danin mii leat guođđán dán min jahkemuitalusas 
analysa eret ja lokten ovdan muhtin jagi 2018 
lihkostuvvamiid viiddes bargosuorggisteamet. Min 
ovdanbuktin vealahandáhpáhusain f i tnašuvve 
čovdosat ovttaveardásašvuođalága tulkomis nu 
ovttaveardásašvuođa- ja dásseárvolávdegottis go 
duopmostuoluin. Olgoriikalaččaide guoski áššiin 
ja olmmošgávpeáššiin bargu fokuserejuvvui ođđa 
strategii ja vuođul eanet struktuvrraide guoski 
váikkuheapmái. Riikkas eretbidjama bearráigeahčču 
dahkkojuvvui viidásut joavkkuin go goasge ovdal.

Riikkabeaimuitalus lea lunddolaččat sátnedárkilit 
oaivvilduvvon riikkabeivviide, muhto ávkkástalaimet 
muitalusain viidásit maiddái váikkuhanbarggusteamet. 
Muitalus attii ollislaš ipmárdusa čanusjoavkkuide 
midjiide boahtti oktavuođaváldimiin ja dan bokte 
vealaheami sierra hámiin. Muitalusas lei ávki 
ovttaveardásašvuođaláhki i  guoski skuvlemis, 
ja eandali t  dat buvtt i i  ovdan vái levuođaid nu 
ovttaveardásaš meannudeamis go dorvobáikeohcciid 
dahje olmmošgávppi oaffari id vuoigatvuođaid 
ollašuvvamis. Nákciimet adnit ávkin muitalusa ja dan 
sisttisdoallan materiála maiddái riikkaidgaskasaččat 
erenomážit  go deaivvaimet r i ikkaidgaskasaš 
bearráigeahččoorgánaid ovdamearkka dihte Eurohpa 
ráđis.

N jukčamánu 1  bea ivve  2019 r i i kkabea ivv i t 
dohkkehii guhtta celkosa sisttisdoalli bealiváldima 
min mui ta lusas TyV:a smieht tamuša vuođul 
dievasčoahkkimis erenomáš bohtosiin jienaiguin 162-
14. Vuorddekeahttá nannosamos doarjja bođii min 
ávžžuhussii, ahte báhtareaddji sajádaga ja sekundára 
suodjesajádaga ožžon bearašovttastanohcamušaide 

ii heivehuvvo áigáiboahtineaktu.  Stáhtaráđđi – 
ođđa ráđđehus – berre válmmaštallat dárbbašlaš 
láhkaásahannuppástusaid dan sihkkarastima várás. 
Muđuige min ávžžuhusaide addojuvvui nana doarjja. 
Riikkabeivviid bealiváldimat čujuhit, ahte min bargu 
adnojuvvo árvvus, ja nu min strategiija go linjemiid 
atnet rivttesláganin.

V á l j a g o t t i i d  c e a l k á m u š a t  j a  s m i e h t t a m u š 
a d d e  m i d j i i d e  b u o r i  v u o đ u  v á l m m a š t a l l a t 
ráđđehusprográmmaulbmi l i i d  r ievdadan-  ja 
ovdd idandárbbu in  ov t taveardásašvuođa  ja 
olmmošvuoigatvuođaid nannema várás suoma 
servodagas. Muitalusa ávžžuhusaid lassin sávvat 
ráđđehusas rasismma vuostásaš máŋggahálddahuslaš 
doaibmaprográmma sihke konkrehtalaš doaimmaid 
lámis olbmuid vuoigatvuođaid ja easttahisvuođa 
nannema várás. Dál vuorddašat, makkár prográmma 
vuođu ala ráđđehus álgá boahttevuođa hukset.

Jahk i  2018 le i  muhtun lágan super jahk i  min 
doaimmahahkii. Muitalus lei stuorra rahčamuš, muhto 
ollu eará dáhpáhuvai dan lassin. Leimmet mielde 
máŋggain dáhpáhusain ja dagaimet kampánja ovttas 
Olmmošvuoigatvuođaguovddážiin (Ihmisoikeuskeskus) 
lámis olbmuid barggolašvuođa buorideami ovdii. Dát 
kampánja lihkostuvai bures. Oppa doaimmahaga 
bargoveahka ánssáša hui stuorra giitosa sin dahkan 
barggus! Dat ii leat álo álki, muhto mii geahččalat 
dahkat min buoremusa.  

Kirsi Pimiä
Ovttaveardásašvuođa-áittardeaddji

Ovdasátni  
jahkemuitalus 2018

Govahala ahte lihkadat juvlastuoluin. Vai beasašit 
ruoktot, mii lea geardedálus, dálu olggobeallái 
galggašii bidjat njiejaldaga. Dát lea teknihkalaččat 
áibbas vejolaš, muhto dállofitnodatsearvi vuosttilda 
garrasit iige mieđa njiejaldaga bidjamii, vaikko giinu 
eará mávssášii. Dállofitnodatsearvvi stivrra mielde 
njiejaldat ropmuda dálu julggabeale. Duohtamuitalus.

Govahala ahte stuđeret universitehtas. Muhtun 
logaldatsáliide lea easttahis beassan, nuppiide 
fas ii beasa juvlastuoluin. Bivddát logaldalli lonuhit 
plánejuvvon sále easttahis sálii, vai sáhtášit 
oassálastit logaldallamii. Logaldalli biehttala sirdimis 
logaldallama. Loahpa loahpas du ustibat gurpot du 
sálii, vai sáhtát oassálastit. Duohtamuitalus.

Lámisvuohta lea dábálamos vealahanágga, man 
geažil áittardeaddjái váldojuvvo oktavuohta. Ain 
ovttaveardásašvuođaáittardeaddji barggus bohtet 
ovdan máŋggalágan váttisvuođat, mat laktásit 
easttahisvuođa ja olahahttivuođa váilevuođaide. 
Áittardeaddji atná guovddášáššin lámis olbmuid 
iešmear r idanvuo iga tvuođa gudne jah t t ima 
ja ovttaveardásašvuođa dievas ollašuhttima 
servodagas nu struktuvrrain go doaladumiinge. Dálá 
atmosfeara lea okta guovddáš ášši lámis olbmuid 
deaividan váttisvuođaid duohken. 

M u h t u n  g á v p o g i s  i i  b e a s s a n  i e h č a n a s a t 
juvlastuoluin bolesii, Áel:ii, vearrodoaimmahahkii, 
bággobearrandoaimmahahki i  dahje bargo- ja 
ealáhusdoaimmahaga bálvalančuoggáide. Go 
ovttaveardásašvuođaáittardeaddji válddii beali 
áššái, dahkkojuvvojedje virgedáluin divvumat: 
vuolidedje njiejaldagaid, govddidedje olgouvssaid, 
válde gaskauvssaid eret sihke bidje elektrovnnalaš 
uksabielluid. Dasa lassin áittardeaddji lea ovddidan 
semináraid easttahisvuođa ja muhtun dáhpáhusas 
skuvlii skáhppojuvvojedje njiejaldagat, vai oahppi 
váhnen, gii geavahii juvlastuolu, sáhtii oassálastit 
dilálašvuođaide skuvllas. Ássama oasil áittardeaddji 
ráđđádalai giđđat 2018 soahpamuša uhcán lámis 
olbmuide, geat ledje guovtti jagi áigge seamma 
(gávpoga oamastan) láigodállofitnodatsearvvis 
máksán čielgasit alladut láiggu go dat ássit, geain ii 
leat doaibmahehttehus.

Okta ášši, mii orro boahtimin ovdan ain dávjjibut, 
l ea  dá l lo f i tnodatservv i id  east ta lašvuohta 
ássiidasas.  Livččii sivva duođalaččat árvvoštallat 
ovttaveardásašvuođalága miehtangeatnegasvuođa 
viiddideami ainjuo muhtun muddui guoskat maiddái 
dállofitnodatservviid.  Váttisvuođat leat boahtán ovdan 
ovdamearkka dihte šleađgamopedaid seailluheamis, 
dilsivuođas mieđihit lápmásiidbálvalusaide lobiid 
dahkat nuppástusbargguid sihke hissaid divvumii 
laktáseaddji meannudanvugiin.

Easttahisvuohta ii mávsse mearihemiid, muhto 
vealaheaddji doaladumit šaddet divrrasin

LÁPMÁSIIDBÁLVALUSAIDE GUOSKI ÁŠŠIIN 
VÁLDOJUVVO JEAVDDALAČČAT OKTAVUOHTA 
Ovttaveardásašvuođaáittardeaddji oažžu váidalahtti 
gal ain mánnosaččat oktavuođaváldimiid áššiin, 
mat laktásit dasa ahte biehttaluvvo addimis lámis 
olbmuide bálvalusaid dahje lámis olbmuid bálvalusaid 
doaimmakeahtes meannudanvugiide. Dán lágan 
diliin áittardeaddji doaibmavejolašvuođat leat uhcán: 
vuosttas vuohki oažžut vuoigatvuođaidis lea ohcat 
nuppástusa mearrádussii geavahemiin dábálaš 
nuppástusohcanvugiid. Vuohki, man áittardeaddji 
lea bastán dáid diliin geavahit, lea cealkámuša 
addin duopmostullui ovttaveardásašvuođalága 
27 §:a vuođul. Ovttaveardásašvuođaáittardeaddji 
addin cealkámušain, main áittardeaddji lea oaidnán 
ovttaveardásašvuođalága rihkkojuvvot, leamašan 
mihtilmasat gažaldat maiddái lápmásiidbálvaluslága 
boast to dulkomis dahje a in juo bieht ta leamis 
addit govttolaš miehtamiid mearrádusdahkamis. 
Ovdamearkka dihte ovt ta dáhpáhusas gielda 
b u h t t i i  o v t t a v e a r d á s a š v u o đ a á i t t a r d e a d d j i 
ovttaveardásašvuođalága 27 §:a vuođul addin 
cealkámuša maŋŋá lossaváttot olbmui su persovnnalaš 
veahkkebargiid hotealla- ja mátkegoluid šluhttejuvvon 
olgoriikka mátkki oasil. Mátki lei šluhttejuvvon, go 
lossaváttot olmmoš buohccái fáhkka aiddo ovdalaš 
mátkki. Gielda lei álggoálggus mieđihan olbmui 
vuoigatvuođa geavahit veahkkebargiid dán mátkkis.

Muhtun áššis, mii guoskkai vuojihanbálvalusa, 
ovttaveardásašvuođaáittardeaddji anii duopmostullui 
addin cealkámušastis govttoheapmen dan, ahte 
lossaváttotvuođas geažil lápmásiidbálvaluslága 
vuojihanbálvalusa geavaheaddji váidái bohte ruovttu 
ja logahaga gaskasaš skuvlamátkkiin mearkkašahtti 
eambo golut mánnosaččat go daidda oahppiide, 
geat  geavahedje  skuv lamátkk i ide  a lmmolaš 
joavkojohtolatfievrruid (skuvlamátkedoarjagiin 43 €/
mb, lápmásiidbálvalussáhtuin badjel 200 €/mb). 
Áittardeaddji oainnu mielde áššis livččii galgan 
heivehit ovttaveardásašvuođalága (1325/2014) 
15 §:s meroštallon eiseválddi geatnegasvuođa 
dahkat govttolaš miehtamiid. Hálddahusriekti oinnii, 
ahte gieldda vuođđodorvolávdegotti mearrádus lei 
ovttaveardásašvuođalága vuostá ja mearridii, ahte 
vuođđodorvolávdegoddi berre dahkat iežasvástooassái, 
mii berrojuvvo váidis vuojihanbálvalusas, dakkár 
govttolaš miehtamiid, ahte váidi sajádat lea miehtamiid 
maŋŋá ovttaveardásaš eará logahatoahppiid ektui, geat 
ožžot skuvlamátkedoarjaga (02134/17/6108).

Á i t t a r d e a d d j i  o a i n n u  m i e l d e  Á e l : a 
skuvlamátkedoarjjalága galggašii dán oasil ođadit, 
amas lossaváttot oahppiid ovttaveardásašvuohta 
báhcit ovttaskasdáhpáhusas dahkanláhkai govttolaš 
miehtamiid duohkai.

GILVALAHTTIN II LEAT BÁKKOLAŠ  
LÁPMÁSIIDBÁLVALUSAIN
Láhkaásaheami mielde gielddat eai dárbbaš 
gilvalahttit lámis olbmuid guhkesáiggebálvalusaid. 
Bálvalusaid ii leat bággu gilvalahttit goit dihto 
jahkegaskkaid eaige gielddat dárbbaš gilvalahttit 
daid hálbbimus vejolaš hattiin. Gielddat sáhttet 
buvttadit bálvalusaideaset ieža. Gilvalahttin goit 
dáhpáhuvvá. Dat, ahte bálvalusfálli molsašuvvá 
dávjá, váttásmahttá lámis olbmo vejolašvuođaid 
váikkuhit iežas ássandiliide. Lámis olmmoš ii 
maiddái sáhte váikkuhit dasa, gilvalahttágo aiddo 
su ássangielda bálvalusaid vai ii. Lámis olbmuid 
eallinagi bálvalusaid, nugo ássanbálvalusaid 
dahje tulkonbálvalusaid, háhkanmeannudanvuogi 
i i  berre guođđit háhkanovttadagaid dahjege 
gielddaid, eanagottiid dahje ovdamearkka dihte 
Álbmotealáhatlágádusa guorahallama duohkai.

Lámis olbmuid eallinagi 
bálvalusaid, nugo 
ássanbálvalusaid dahje 
tulkonbálvalusaid, 
háhkanmeannudanvuogi 
ii berre guođđit 
háhkanovttadagaid dahjege 
gielddaid, eanagottiid 
dahje ovdamearkka dihte 
Álbmotealáhatlágádusa 
guorahallama vuollái.

ÁITTARDEADDJI GULLAN RIEVTTIS 
Áittardeaddjái galgá ovttaveardásašvuođalága 
h e i v e h e a p m á i  g u o s k i  r i e k t e á š š i s  v á r r e t 
vejolašvuođa gullamii ovttaveardásašvuođalága 
2 7  § : a  m i e l d e .  D á t  c e a l k á m u š a t  l a k t á s i t 
dáv já  ov t tavea rdásašvuođa láhkaásaheami 
tulkomii .  Áit tardeaddj i  lea maiddái geavahan 
vuoigatvuođas cealk i t  r iekteášši in,  main lea 
geahččaluvvon ovt taskas dáhpáhusa lass in 
ovdd id i t  v i idásabbot  ov t taveardásašvuođa. 
O v t t a v e a r d á s a š v u o đ a á i t t a r d e a d d j i  l e a 
d u o p m o s t u o l u i d e  j a  á š š á s k u h t t i i d e  a d d i n 
cea lkámuša in  g idden  fuopmášumi  ma iddá i 
o v t t a v e a r d á s a š v u o đ a l á g a s  m e r o š t a l l o n 
buhtadusa mearrái. Ovddit vuoigatvuođageavadis 
čuovvumušat eai álo leamaš doarvái beaktilat, 
váruheaddjit ja rivttes gaskavuođas daguiguin. Dálá 
ovttaveardásašvuođalága oasil vuoigatvuođageavat 
lea vel  uhcán, muhto vuordámušat beakt i l is 
čuovvumušain leat allagasas.

Jag is  2018  á i t t a rdeadd j i  a t t i i  ok t i i buo t  24 
cealkámuša áššáskuhttiide ja duopmostuoluide 
ovttaveardásašvuođalága 27 §:a vuođul. Dáin bealli, 
12 addojuvvui áššáskuhttiide, 3 gearretrivttiide, 5 
hálddahusrivttiide ja 4 alimus hálddahusriektái.    

27§ Ovttaveardásašvuođaáittardeaddji gullan

Duopmostuollu galgá dán lága heiveheapmái 
guoski áššis, mii lea dan gieđahallamis, várret 
ovttaveardásašvuođaáittardeaddjái vejolašvuođa 
gullamii daid osiin go ášši gullá áittardeaddji 
doaibmaváldái. Áššáskuhtti galgá ovdal áššáskuhttima 
rihkuslága 11 logu 11 §:s oaivvilduvvon rihkkosis várret 
áittardeaddjái vejolašvuođa gullamii.

Ovttaveardásašvuođaáittardeaddji celkkii alimus 
hálddahusriektái áššis, mas lei gažaldat badjedási 
oahppi,  guhte vázzá skuvl la ahtanuššamis 
ádjánan ja lámis oahppiid veajuiduhtti oahpahusa 
joavkkus, vuoigatvuođas nuvttá skuvlavuojiheapmái 
maiddái, jos skuvlabeaivi gaskkalduvvá oahppi 
iežas sivaid geažil. Hálddahusriekti lei ovddit 
mearrádusastis gávnnahan, ahte áššis ii lean 
meannuduvvon ovttaveardásaš meannudeami dahje 
vealahangildosa vuostá iige áittardeaddjái galgan 
várrejuvvot dilálašvuohta gullamii. Áittardeaddji giddii 
alimus hálddahusrievtti fuopmášumi dasa, ahte 
dáhpáhusas vuođđooahpahuslága bálddas galggai 
heivehit ovttaveardásašvuođalága ja erenomážit dán 
lága 15 §:a, mii geatnegahttá skuvlema ordnejeaddji 
dahkat guđege dilis dárbbašlaš govttolaš miehtamiid, 
vai lámis olmmoš sáhttá ovttaveardásaččat earáiguin 
oažžut skuvlema. 

Ovttaveardásašvuođaáittardeaddji celkkii Nuorta-
Suoma hálddahusriektái áššis, mas lei gažaldat 
dan guorahallamis, leigo olmmoš vealahuvvon 
go universitehta ii lean miehtan mieđihit sutnje 
stuđeremii guoski sierraordnemin vuoigatvuođa 
čađahit oasi dutkosii gullevaš hárjehallamis 
stuđerenbáikegotti sajis ruoktobáikegottistis. 
Áittardeaddji giddii hálddahusrievtti fuopmášumi 
u n i v e r s i t e h t a  g e a t n e g a s v u h t i i  o v d d i d i t 
ovttaveardásašvuođa ja ollašuhttit govttolaš 
miehtamiid, maid lámisin gehččojuvvon olmmoš lei 
bivdán.

VUOSSÁRGA GULLÁ BUOHKAIDE 
– KAMPÁNJA LÁMIS 
OLBMUID BARGOEALLIMA 
OVTTAVEARDÁSAŠVUOĐA BUORIDEAMI 
VÁRÁS

Čakčat 2018 ovttaveardásašvuođaáittardeaddji ordnii 
ovttas Olmmošvuoigatvuođaguovddážiin kampánja 
”Vuossárga gullá buohkaide”. Kampánjas muittuhuvvo, 
ahte oasálašvuohta bargoeallimii gullá buohkaide. 
Kampánjasisdoalut ožžo buori vuostáváldima 
sosiálalaš medias. Sisdoalut  čájehuvvojedje 
suopmelaččaide sullii 500 000 geardde ja dat olahedje 
viidát olbmuid. Yle kampánjai laktáseaddji ođđasa 
lohkkimearri lei 1 miljovdna ja Helsingin Sanomat 
-aviissas áššedovdičállosa (vieraskynäkirjoitus) 
lohkkimearri lei 773 000.

Lámis olbmuin lea bargoeallima olggobealde sullii 80 
%. Bargguiduvvandássi lea heittot skuvlendási ektui: 
sullii 60 %:s olbmuin, geain lea doaibmaráddjehus, lea 
gaska- dahje alladási skuvlejupmi. Bargguiduvvama 
eastagat leat earet eará bargoaddiid dieđu vátnivuohta 
doarjagis, mii lea oažžumis, sihke ovdagáttut lámis 
olbmuid bargonávccain ja čehppodagas. 

L á m i s  o l b m u i d  o i d n e t  m e n d d o  d á v j á 
oassebargonávccalažžan ja dan čuovggas, ahte 
sin bargguiduvvan gáibidivččii ollu ekonomalaš 
doa r j j adoa imma id  ba rgoadd i i d  bušeah tas . 
Duođalaččat máŋggat lámis olbmot leat čeahpi, alladit 
skuvlejuvvon sihke dievasit bargonávccalaččat sin 
skuvlema vástideaddji bargguide. Jos lámis bargi 
dárbbaša bargobáikái nuppástusbargguid dahje 
eará veahki, lea dasa oažžumis stáhta doarjja jogo 
bargo- ja ealáhusbálvalusain, Áel:s dahje gieldda 
lápmásiidbálvalusas.

Kampánjasiidu:
www.facebook.com/maanantaikuuluukaikille/

Vuossárga gullá Buohkaide. Káffe bargosajis lea ovdavuoigatvuohta, mii buohkain ii leat.

Sosiála- ja dearvvasvuođaministeriija mielde 1,9 
miljovnna bargoahkásaš suopmelaččas lea miinu 
guhkesáiggebuozalmas dahje váddu. Sis 600 
000 árvvoštallet dan váikkuhit bargoseaset ja 
bargguiduvvanvejolašvuođaide.

Dearvvasvuođa ja buresveadjima lágádusa mielde 
Suomas bargoahkásaččaid lápmásiidovdduid 
ožžot 241 000 olbmo. Mearri vástida 7 proseantta 
bargoahkásaččain.

O l m m o š v u o i g a t v u o đ a g u o v d d á ž a  j a 
Lápmásiidforuma (Vammaisfoorum) jagis 2018 
dahkkon jearahallama mielde lámis olbmuin 
(n=2022) lea bálkábarggus 14 proseantta. 
Vástideaddjiin ollesáigásaš ealáhagas lea 43 
proseantta.

Dearvvasvuođa ja buresveadjima lágádusa mielde 
doaibmaráddjejuvvon olbmuin sullii 60 proseanttas 
lea gaska- dahje alladási skuvlejupmi. Veahkadagas, 
mas eai leat doaibmaráddjehusat, 78 proseanttas 
lea gaska- dahje alladási skuvlejupmi.

http://www.facebook.com/maanantaikuuluukaikille/

Rasismma ja ovdagáttuid caggamii 
dárbbašuvvo beaktilis álbmotlaš prográmma

Vealaheapmi vuođđuduvvá dávjá diehtemeahttunvuhtii 
ja mielavulošge ovdagáttuide. Populismma ja nationa-
lismma loktaneapmi lea goit garradan doaladumiid ja 
lasihan maiddái rabas rasismma ja vaššiságaid Suo-
mas. Rasisma ja ovdagáttolaš vuoigŋa lasihit fas sier-
ralágan árgaeallima vealaheami, nugo heađušteami 
oahppolágádusas, rekryterenvealaheami dahje ovda-
mearkka dihte biehttaleami bálvalusa addimis gávppis. 
Rasismma lea sivva fuomášit mearkkašahtti proble-
man ja dan eastadandoaimmaid galgá beavttálmahttit 
gárvvistemiin álbmotlaš doaibmaprográmma.

DUTKAMUŠAT JA DÁHPÁHUSAT MUITALIT 
PROBLEMA VIIDODAGAS JA 
DUOĐALAŠVUOĐAS 
Rasisma sáhttá boahtit ovdan vaššisáhkan, vealaheap-
min, veahkaváldin dahje olgguldasat neutrála meannu-
danvuohkin, mat iešalddes gokčet olggobeallái oasi ol-
bmos. Rasisma vásihuvvo earet eará duogáža, bajilo-
ainnu, oskkoldaga ja giela vuođul.  

Rasismma viidodaga ja duođalašvuođa áddejit buo-
remusat olbmot, geaidda rasisma čuohcá. Rasismma 
dábálašvuođas muitalit maiddái máŋggat dutkamušat, 
ovttaveardásašvuođaáittardeaddjái boahtti oktavuođa-
váldimat ja bolesa vašširihkusstatistihkat. Loahppaja-
gi 2017 almmustahtton EU:a raporta čearddalaš unnit-
loguid deaividan vealaheamis muitalii fuolastuhtti ra-
sismamearis Suomas (EU MIDIS II). Dutkamušas led-
je Suoma oasil jearahallon vuosttas ja nuppi buolvva 
sisafárrejeaddjit Sahara máttabeale Afrihkás. Dutka-
muša vástideaddjiin 45 % lei deaividan Suomas veala-
heami ovddit 12 mánotbaji áigge. 

Negatiivvalaš doaladumit čuhcet daid olbmuid las-
sin, geain lea sisafárrejeaddjiduogáš, maiddái álbmot-
laš unnitloguide, nugo suomaruoŧŧelaččaide, sámiide 
ja románaide. Jagis 2018 almmustahtton dutkamušat 
nannejit ahte románaid vásihan vealaheapmi lea Suo-
mas hui dábálaš (THL raporta Romanien hyvinvointi ja 
osallisuus sekä Helsingin yliopiston tutkimushankkeen 
loppuraportti Pysäytetyt – Etninen profilointi Suomes-
sa). Dutkamušaid ja ovttaveardásašvuođaáittardeadd-

jáige boahtán oktavuođaváldimiid vuođul románaide 
čuohcci ovdagáttut oidnojit mihtilmasat vealaheaddji 
meannudeapmin ovdamearkka dihte gávppiin ja res-
toráŋŋain, muhto maiddái eiseválddiid doaimmas. 

Vealahandáhpáhusaid ja vašširihkkosiid ii galgga 
oaidnit dušše ovttaskas dáhpáhussan, baicce galgá 
fuomášit struktuvrralaš vealaheami ja rasismma, mii 
daid duohken lea. 

VAŠŠISÁGAT LASIHIT VEALAHEAMI JA 
VEAHKAVÁLDDI – DANIN DAIDDA GALGÁ 
VÁLDIT BEALI BEAKTILIT 
Go a tmosfeara  lea  šaddan gar rasabbon ja 
ságastallamiin dihtto ain nannosut vuostálasvuođa 
huksen, vaššiságat leat boahtán oinnolabbon go ovdal. 
Suomasge almmolaš ságastallamis bealuštit jurdaga, 
ahte sátnefriijavuođa vuođul livččii dohkkehahtti dadjat 
maid beare fuolakeahttá das, man loavkideaddji dahje 
rasisttalaš sáhka lea. Sátnefriijavuohta ii vuoigadahte 
loavk id i t  geange o lmmošárvvu.  Pol i t ihka laš 
mearrideaddjiid ja eará olbmuid, geat leat oinnolaš 
sajádagas, olggosbuktojumiin lea ovttaskas daguid 
viidásut váikkuhus oppalaš vuigŋii ja joba olbmuid 
láhttemii. Sátnefriijavuhtii laktása álo ovddasvástádus.

Erenomáš hirpmástuhtti albmaneapmi rasismmas 
Suomas lea rahpasit rasisttalaš lihkadusaid doaimma 
lassáneapmi ja oidnon gáhtain. Sátnefriijavuohta 
ja čoahkkananfriijavuohta eai vuoigadahte loavkidit 
nuppi olbmo olmmošárvvu. Organisašuvnnat, mat leat 
rahpasit rasisttalaččat ja maid ideologiija ja doaibma 
loavkidit čiekŋalasat nuppiid olbmuid olmmošárvvu, eai 
návddaš vuođđo- ja olmmošvuoigatvuođaid suddjen 
čoahkkanan- ja sátnefriijavuođa. 

Ovddalgihtii eastadeami lassin vašširihkkosiidda 
galgá váldit beali beaktilit: vaššimotiivvaiguin dahkkon 
gudnerihkkumat ja giktaleamit álbmotjoavkku vuostá 
galget dutkojuvvot ja dahkkit áššáskuhttojuvvot 
beaktilit. Bolesis ja áššáskuhttiin lea mearkkašahtti 
rolla čujuhit, ahte vealaheaddji motiivvain dahkkon 
áitimat, hiddjideamit ja eará vašširihkkosat leat lossa 

rihkkosat. Lihtodaddan rasismii ja vaššiságaide lea 
dehálaš váldit beali, amas šaddat dakkár govva, ahte 
doaibma livččii lobálaš.

St ruktuvr ra laš vealaheapmi  ja  ras isma leat 
luonddusteaset dakkárat, ahte ovttaveardásašvuođa- 
dahje rihkusláhkaásahemiin ii daidda bastte dávjáge 
beaktilit váldit beali. Ovttaveardásašvuođalága 
mieldásaš ovttaveardásašvuođaplánen lea goit 
organisašuvdnii buorre báiki guorahallat beaktilis 
doaimmaid heađušteami ja vaššiságaid caggamii 
sihke doaibmat dakkár atmosfeara ja doaibmakultuvrra 
huksema buorrin, mii lea miehtemielalaš eallima 
máŋggaláganvuhtii.

BOAHTTEVAŠ RÁĐĐEHUS BERREŠII 
GÁRVVISTIT RASISMMA VUOSTÁSAŠ 
DOAIBMAPROGRÁMMA
Rasismii vástideami várás dárbbašuvvojit beaktilis, 
máŋggasuorggát ja gillilis doaimmat – ovttaskas ja 
bieđggus projeavttat sierra doaibmasurggiin eai leat 
doarvái. Suomas lea dárbu gárvvistit rasismma ja 
vašširihkkosiid vuostásaš doaibmaprográmma. 

Vuoigatvuođaministeriija Against Hate -projeavttas, 
masa ovt taveardásašvuođaái t tardeaddj i  lea 
oassálastán, lea 2018 kártejuvvon vašširihkkosiid 
ja vaššiságaid vuostásaš bargu. Projeavttas leat 
čielggaduvvon dálá doaimmaid váilevuođat sihke 
dárbu álbmotlaš doaibmaplánii. Earet eará Against 
Hate -projeavtta jurddabohtosi id seamma go 
2018 barggus álggahan sisáššiid-, vuoigatvuođa- 
ja oahpahusministeriijaid gaskasaš vaššiságaid 
vuostásaš bargojoavkku jurddabohtosiid berrešii adnit 
ávkin, go válljejuvvojit deaddočuoggát ja doaimmat 
rasismma vuostásaš álbmotlaš doaibmaprográmmii. 
R u o ŧ a s  r a s i s m m a  v u o s t á s a š  á l b m o t l a š 
doaibmaprográmma oktan prioritehtadoaibmabijuiguin 
almmustahttojuvvui juo jagi 2016 loahpas. 

Doaimmaid galggašii ordnet erenomážit nuoraide 
ja  nuora igu in  barg i  o lbmu ide .  Skuv l la in  ja 
oahppolágádusain lea erenomáš dehálaš bidjat 
resurssaid doaimmaide, mat eastadit rasisttalaš 
givssideami ja heađušteami ja veahkehit váldit 
dan ovdan.  Ovttaveardásašvuođaáittardeaddji 
evttohii 2018 riikkabeivviide addin raporttastis 
ovttaveardásašvuođalága rievdadit nu, ahte lágas 
meroštal lo juvvoši i  oahppolágádusa doaibma 

vealaheapmin, jos oahppolágádus ii váldde ovdan 
oahppái dahje stuđentii čuohcci heađušteami.

M a i d d á i  b a r g o e a l l i m i s  d á h p á h u v v i 
rekryterenvealaheami ovddalgihtii eastadeami várás 
galggašii beavttálmahttit doaimmaid ja dárbbu mielde 
ordnet ovdamearkka dihte lasseskuvlema sidjiide, geat 
barget rekryteremiin. 

DOAIBMAPROGRÁMMA: 
•  

•

•

•

•

Rasismma lea sivva fuomášit 
mearkkašahtti probleman
ja dan eastadandoaimmaid 
galgá beavttálmahttit
gárvvistemiin álbmotlaš 
doaibmaprográmma. 

sihkkarastá láhkaásaheami beaktilis ollašuhttima: 
vaššimotiivvaiguin dahkkon gudnerihkkumiid 
ja giktalemiid álbmotjoavkku vuostá galgá 
dutkat  ja  dahkk i id  áššáskuht t i t  beakt i l i t . 
Ovttaveardásašvuođalága heađušteami gildosa 
galgá atnit ávkin beaktilabbot vuohkin váldit beali 
vaššiságaide.

o l l a š u h t t á  m i n i s t e r i i j a i d  o k t a s a š , 
emeritusearkebisma Kari  Mäkinen jođihan 
vaššisáhkabargojoavkku ávžžuhusaid.

o l lašuht tá bur i id  veahkadatgaskavuođaid 
politihka hálddahusrájáid rasttildeaddji vugiin, vai 
sihkkarastojit veahkadaga oktiigullevašvuođa, 
oasálašvuođa ja dorvvolašvuođa dovddut.

vuolida sisafárrejeaddji id ja vierisgielagi id 
oassá las t ima  j a  vá i kkuheam i  eas tag i i d 
demokratiija- ja giellapolitihkalaš vugiiguin.

sihkkarastá beakti l is doaimmaid rasismma 
j a  v a š š i s á g a i d  e a s t a d e a p m á i  s i h k e 
ovttaveardásašvuođa ovddideapmái erenomážit 
skuvllain ja oahppolágádusain.

NAZISTTAID ROAHKKERUOSSALEAVGGA 
ČÁJEHEAPMI ALMMOLAČČAT LEA 
GILDOJUVVON 

Maŋimuš jagiin servodaga atmosfeara lea Suomasge 
čavgan. Rasisma oidno vaššisáhkan neahtas ja 
huikkašeapmin gáhtain. Vaššiságat ja vašširihkkosat 
čuhcet dávjá unnitloguide gullevaš olbmuide. Oktan 
váivves ovdamearkan dás leat vaši dovddut, mat 
čuhcet juvddálaččaide. 

Roahkkeruossaleavga ovddasta nazi-Duiskka, 
mas ásahuvvui eahpidahttin ja loavkiduvvui stáhta 
doaimmas systemáhtalaččat juvddálaččaid ja 
dihto eará unnitlogujoavkkuide gullevaš olbmuid 
olmmošárvu ja heagga. Roahkkeruossaleavga 
ovttastahtto almmolaččat nazi-Duiskka áigásaš 
juvddálaččaid doarrádallamiidda ja juvddálašvaššái. 
Iehčanasvuođabeaivve roahkkeruossaleavga oidnui 
Helssega gáhtain. Leavgga guoddimiin iskkadallojedje 
dohkkehahttivuođa ráját, ja loavkiduvvui máŋgga 
olbmo olmmošárvu sihke dorvvolašvuođa dovdu. 

D e  r e a h k k á !  O v t t a v e a r d á s a š v u o đ a -  j a 
dásseárvolávdegoddi lea čovdosisttis gávnnahan, 
ahte roahkkeruossaleavgga oidnosis doallan lea 
ovttaveardásašvuođalága vuostásaš heađušteapmi. 
Gažaldat lea dilis, mii dáhpáhuvai moadde jagi dassá 
ja mas olmmoš doalai roahkkeruossaleavgga iežas 
viesu lásas. Lávdegotti čoavddus lea prinsihpalaččat 
dehálaš áiggis, goas vaššiságat ja vaššás ja nuppiid 
fuotnu atmosfeara orru lassáneamen.  Čovdosa mielde 
sáhttá gávnnahit, ahte roahkkeruossaleavgga oidnosis 
doallan lea gildojuvvon. Mearrádus lea joatkka 
vuoigatvuođalaš čovdosiidda, main muittuhuvvo, ahte 
sátnefriijavuođas leat iežas ráját ja, ahte juohkeovttas 
lea ovddasvástádus das mo buktá iežas oaiviliid 
ovdan. Ovdamearkka dihte historjjálaš dahje dáiddalaš 
konteavsttas roahkkeruossaleavgga geavaheapmi 
sáhttá ain leat ákkastallamis.

Dutkamušaidge mielde vaššiságat ja vašširihkkosat 
leat Suomas maŋimuš jagiin lassánan, muhto nu 
leat maiddái vuogit ja dáhttu dáistalit daid vuostá. 
Láhkaásaheamis gávdnojit máŋggat láhkačuoggát, 
maigu in  sáht tá  vá ld i t  ovdan vašš iságaid  ja 
rievdadit atmosfeara olmmošvuoigatvuođaid ektui 
miehtemielalabbon. Ovttaveardásašvuođa- ja 
dásseárvolávdegotti mearrádus lea čielga duođaštus 
ovttaveardásašvuođalága heađuštanparagráfa 
doaibmivuođas. Vuoigatvuođageavat heađušteamis 
lea vel uhcán, muhto njuolggadus lea buorre 
bargoneavvu rasismma ja vaššiságaid vuostásaš 
barggus.

Vaikko máŋgasis leat vásáhusat das, ahte rasisma, 
vaši dovddut ja čavgan atmosfeara leat Suomas 
duohtaášši, maiddái positiivvalaš ovdáneapmi lea 
oaidnimis. Lávdegotti mearrádus, ovttas davviriikkalaš 
vuostálastinlihkadusa heaittihanmearrádusain dahje 
MV-bláđi oažžun duomuiguin čujuha, ahte Suomas 
eai dohkkehuvvo olmmošvuoigatvuođaloavkideamit 
sátnefri i javuođa namas. Maiddái boles čujuhii 
i ehčanasvuođabea ivv i  duoguš tem i i n ,  ah te 
roahkkeruossaleavggat eai gula Suoma gáhtaide. 

OVTTAVEARDÁSAŠVUOĐALÁHKA 14 §
Olbmo olmmošárvvu iešdáhtos dahje duođalaččat 
loavkideaddj i  láht ten lea heađušteapmi,  jos 
loavkideaddji láhtten laktása 8 §:a 1 momeanttas 
oaivvilduvvon motiivai ja láhttemiin dahkkojuvvo 
máinnašuvvon siva geažil atmosfeara, mii fuotnu dahje 
vuollánahttá olbmo dahje mii lea su vuostá uhkideaddji, 
vaššái dahje aggressiiva.

Ovttaveardásašvuođaáittardeaddji celkkii Länsi-
Uudenmaa áššáskuhtti virgedoaimmahahkii áššis, 
mas lei gažaldat dutkanhoavdda evttohusas 
áššáskuhttái ovdadutkamiid ráddjemis dáhpáhusas, 
mas románabearraša lahtuid ledje vealahan 
restoráŋŋas sin duogáža geažil. Dutkanhoavda 
lei evttohan áššáskuhttái, ahte ovdadutkamat eai 
doaimmahuvvo ng. govttolašvuođaákkain daningo 
oassebealit ledje beassan soahpamuššii áššis. 
Áittardeaddji giddii áššáskuhtti fuopmášumi dasa, 
ahte biehttaleapmi addimis bálvalusa čearddalaš 
duogáža vuođul galgá prinsihpas gehččojuvvot 
lossa vealaheapmin. Áittardeaddji oinnii maiddái, 
ahte dutkanhoavda ovdal mearrádusa evttoheami 
ja áššáskuhtti ovdal dan dohkkeheami galggašii 
sihkkarastit dan, ahte vealaheami oaffarat leamašan 
diđolaččat vuoigatvuođaineaset, maiddái ráđđejeaddji 
buhtadus- ja vahátruhtadásis vuoigatvuođageavadis. 
Á i t t a r d e a d d j i  g á v n n a h i i ,  a h t e  d u š š e f a l 
ándagassiibivdin ja smávva ruđalaš buhtadus eai 
maiddái deavdde EU-direktiivvaid gáibádusaid, mat 
čatnet Suoma ja stivrejit min vuoigatvuođageavada. 
Loahpas áittardeaddji almmuhii, ahte doaimmahat 
lea dárbbu mielde gárvvis ovttaveardásašvuođalága 
19 §:a mielde álggahit doaibmabijuid áššáigullevaš 
soabadeami ovddideapmái oassebeliid gaskkas. 

O v t t a v e a r d á s a š v u o đ a á i t t a r d e a d d j i  a t t i i 
He lssega  áššáskuh t t i  v i r gedoa immahahk i i 
hoavvariektegieđahal lama várás cealkámuša 
rihkusáššis, mas lei gažaldat gávppis dáhpáhuvvan 
biehttaleamis addit bálvalusa áššehasa oskkoldaga 
vuođul. Gearretriekti lei dubmen gávppi eaiggáda 
vealaheamis sáhkuide daningo son lei biehttalan 
bálvaleamis nissona, guhte geavahii niqab-biktasa, 
mii gokčá muođuid nu ahte čalmmit dušše oidnojit. 
Gávpejas lei gearretrievttis doarjalan dasa, ahte 
sutnje lea dehálaš dárbbu mielde bastit earuhit 
áššehasaid muođuid gohcinkamerabáttis. Áittardeaddji 
gávnnahii cealkámušastis, ahte gearregastin- ja 
ovdadutkanmateriála vuođul áššeoamasteaddji 
dillái ii lean laktásan mangelágan heađuštan- dahje 
suoládaneahpádus ja, ahte vástideaddji lei buktán 
ovdan dušše dábálaš, bearráigeahču dorvvasteapmái 
laktáseaddji sivaid doaimmas ággan buohtastahttimiin 
muslimanissoniid niqab-biktasa geavaheami diđolaš 
muođuid čiehkamii. Áittardeaddji gávnnahii, ahte go 
váldá vuhtii erenomážit vuođđolága 11 §:a oskkoldaga 
hárjeheami friijavuođa, fuolakeahttá das oainnášiigo 
riekti, ahte gávpejasas muhtun osiin livččii lean 
dohkkehahtti ulbmilat doaibmasis, de geavahuvvon 
vuogit ledje lean čielgasit vearddeheamet ja dolvon 
govttohis ja dan láhkai nissona vealaheaddj i 
loahppabohtosii oskkoldaga vuođul.

Ovttaveardásašvuođaái t tardeaddjá i  boahtán 
oktavuođaváldimat leat jagi 2018 áigge fas lassánan. 
Jagis 2018 ovttaveardásašvuođaáittardeaddji 
á š š e d o v d i t  g i e đ a h a l l e  o k t i i b u o t  11 9 2 
v e a l a h a n o k t a v u o đ a v á l d i m a .  D a i n  o đ đ a , 
gieđahallamii boahtán vealahanáššit ledje 924, mii 
lea measta 20 % eanet go jagis 2017. Áittardeaddji 
gieđahallanproseassa lea jođálmuvvan ovddežis, mii 
vuođđuduvvá ollu dasa, ahte eanaš áššiin gažaldat lea 
rávvemis.

Ovttaveardásašvuođaáittardeaddji  
áššehasstatistihkat  2018

SOHKADUOGÁŠ JA LÁMISVUOHTA AIN 
STUORÁMUS VEALAHANÁKKAT 
L á m i s v u h t i i  v u o đ đ u d u v v i  v e a l a h e a p m i 
l e a  d á l  d á b á l a m o s  s i v v a  v á l d i t 
ovttaveardásašvuođaáittardeaddjái oktavuođa. 
Ovdd i t  j ag i i n  sohkaduogáž i i  l ak táseadd j i 
oktavuođaváldimat leat leamaš dábálabbot. 
Ahkevealaheapmái laktáseaddji dáhpáhusat leat 
lassánan. 

GIEĐAHALLAMII BOAHTÁN  
VEALAHAN-OKTAVUOĐAVÁLDIMAT

Priváhta- ja bearašeallin                       2 st 1 %

Asttuáigi/searvedoaibma                     10 st 5 %

Ássan                                                  19 st 10 %

Skuvlen/oahpahus                               25 st 13 %

Eará/ii dieđus                                        7 st 4 %

Sosiála- ja dearvvasvuođabálvalusat    43 st 22 %

Eará almmolaš bálvalusat                  36 st 19 %

Bargoeallin                                         11 st 6 %

Eará priváhta bálvalusat                     39 st 20 %

GIEĐAHALLAMII BOAHTÁN  
VEALAHAN-OKTAVUOĐAVÁLDIMAT 2018 
– VEALAHANÁGGAN LÁMISVUOHTA VS. EALLINSUORGGIT

GIEĐAHALLAMII BOAHTÁN VEALAHANOKTAVUOĐAVÁLDIMAT VEALAHANÁKKAID MIELDE 2018

Ii dieđus, ii vealahanágga 
54 st • 5 %

Olbmui laktáseaddji 
eará sivva
134 st • 14 %

Seksuála  
orientašuvdna
10 st • 1 %

Lámisvuohta
192 st • 20 %

Dearvvasvuođadilli
81 st • 8 %

Bearašgaskavuođat
17 st • 2 %

Oaivil, politihkalaš 
doaibma,  
ámmátovttastusdoaibma
36 st • 4 %

Oskkoldat, 
nana jáhkku
35 st • 4 %

Giella
63 st • 6 %

Riikkavulošvuohta
90 st • 9 %

(Sohka)duogáš
175 st • 17 %

Ahki
97 st • 10 %

GIEĐAHALLAMII BOAHTÁN OKTAVUOĐAVÁLDIMAT EALLINSURGGIID MIELDE 2018

Priváhta- ja bearašeallin 
11 st • 1 %

Asttuáigi/searvedoaibma  43 st • 5 %

Ássan
82 st • 8 %

Skuvlen/oahpahus
99 st • 10 %

Eará/ii dieđus
101 st • 10 %

Sosiála- ja dearvvasvuođabálvalusat 
132 st • 13 %Eará almmolaš bálvalusat

162 st • 17 %

Bargoeallin
175 st • 18 %

Eará priváhta bálvalusat
179 st • 18 %

Áššehas lei oastimin dállodárbašiid neahttagávppis. 
Máksinvuohkin son válljii oppalaččat áššehasaide 
fállojuvvon rehketloana. Vaikke áššehasa vealgedieđut 
ledje ortnegis, de loatnalágádus biehtadii mieđiheamis 
loana.  Árvvoš ta l lan  loa tnadohká lašvuođas 
vuođđuduvai automatiserejuvvon mearrádusdahkamii, 
mas addojedje čuoggát olbmo sohkabeali, virggálaš 
eatnigiela, agi ja ássanbáikki miel. Áššehas válddii 
oktavuođa ovttaveardásašvuođaáittardeaddjái, 
g i i  doa lvvu i  ášš i  ov t taveardásašvuođa-  ja 
dásseárvolávdegoddái.

Ovttaveardásašvuođa- ja dásseárvolávdegoddi 
gávnnahii čovdosisttis giđđat 2018 loatnaaddi 
meannudeami máŋggavuđot  vealaheapmin. 
Loatnaaddi lei  biehtadan mieđiheamis loana 
formálalaš ja statistihkaide guoski ákkaiguin, eaige 
áššehasa iežas boahtodieđut vihkkehallojuvvon nugo 
lágas gáibiduvvo. Áššehas ii maiddái beassan buktit 
ovdan lassečielggadusa iige beassan oktagaslaš 
árvvoštallamii.

Sierra vealahanákkaid hárrái lávdegoddi celkkii, ahte 
sohkabeali vuođul čuoggáid addin ii leat lobálaš 
loatnadohkálašvuođa árvvoštallamis. Eatnigiela 
vuođul čuoggáid addin gehččojuvvui earenoamáš 
moaittehahttin dalle, go meannudeapmi čatnasa 

vuođđolágas dárkkuhuvvon virggálaš eatnigillii. 
Lávdegoddi gávnnahii, ahte juohkehaččas lea 
vuođđolága vuođul  f r i i javuohta vál l jet  iežas 
orrunbáikki. Agi buohta lávdegoddi gávnnahii, 
ahte sierralágan gieđahallan loatnadohkálašvuođa 
árvvoštallamis sáhttá leat dohkkehahtti lagamustá 
nuorra olbmuid buohta.  

Dasa lassin lávdegoddi celkkii, ahte ruđalaš sivat 
nuppiin sániin meannudeami ávkkálašvuohta 
fitnodahkii, eai leat dakkár vuođustusat, ahte daiguin 
sáhtášii vuoigadahttit gildojuvvon vealahanákkaide 
l a k t á s e a d d j i  s i e r r a l á g a n  g i e đ a h a l l a m a 
loatnamieđiheamis. Loatnalágádussii biddjui 100 
000 euro áittasáhkku, vai vealaheapmi loahpahuvvo. 
Loatnalágádus ii váidán mearrádusas.

Áittardeaddji dieđuid mielde lávdegotti mearrádus 
lea vuosttas Eurohpas addojuvvon lágafámolaš 
čoavddus algoritmmaide vuođđuduvvi vealaheamis. 
Mearrádus lea bohci idahttán ol lu beroštumi 
maiddái riikkaidgaskasaččat. Mearrádusa dieđáhus 
loatnalágádusaide lea čielggas: áššehasat leat 
oktagas olbmot ja sin galgá maiddái dakkárin 
g ieđaha l la t .  F i tnoda t  vás t ida  doa immaid is 
vealatkeahtesvuođas beroškeahttá das, dahkágo 
mearrádusa olmmoš vai algoritma.

Dahkujierpmi geavaheamis mearkkašahtti 
riska dagahit vealaheami

!

DAHKUJIERPMI GEAVAHEAPMI LASSÁNA 
MAIDDÁI VIRGEOAPMAHAŠ-DOAIBMAMIS
Dahkujierpmi geavaheapmi šaddá dábálažžan 
boahttevuođas maiddái virgeoapmahašdoaibmamis. 
O v t t a v e a r d á s a š v u o đ a á i t t a r d e a d d j i 
ce l kk i i  r uh tamin i s te r i i j a  ásahan  á lbmot laš 
dahkujierbmeprográmma AuroraAI ovddidan- ja 
doaibmaplánas jagiide 2019–2023. Cealkámušastis 
á i t t a rdeadd j i  dea t tuh i i  čuovvovaš   ášš i i d . 
V i r g e o a p m a h a š d o a i b m a m i s  g e a v a h u v v o n 
dahkuj ierpmi deaŧalamos gáibádussan galgá 
vuođđolága 22 § mielde leat, ahte dan geavaheapmi 
ovdd ida  vuođđo-  ja  o lmmošvuo iga tvuođa id 
ollašuvvama. Earenoamáš fuomášumi galggašii bidjat 
dasa, ahte olbmuid profilerenkategoriijaid dagadettiin 
eai geavahuvvo ávkin gildojuvvon vealahanákkat, jos 
dasa eai leat vealahanláhkaásahusas dárkkuhuvvon 
dohkkehahtti vuođustusat.

Árvvoš ta l lamis  lea  s ivva  b id ja t  fuomášumi 
maiddái vuođđolága ja ovttaveardásašvuođalága 
vealahanággalogahallamiid rabasvuhtii. Lágas 
dárkkuhuvvon dákkár olbmui laktáseaddji eará sivva 
sáhttá leat  ovdamearkka dihte ássanbáiki.

Doaibmanmáll i id plánemis lea deaŧalaš váldit 
vuhtii, ahte vealaheaddji loahppabohtosii sáhttá 
šaddat maiddái ovttastahttimiin daninassii neutrála 
d ieđuid nuppi ide,  ja  ná mohki  bokte dahkat 
gildojuvvon vealahanággii čujuheaddji kategoriija. 
Algoritmmaid ovttaveardásašvuođaváikkuhusaid 
galgá testet geavadis ja čuovvuma galgá joatkit 
maiddái vuogádaga atnuiváldima maŋŋá, vai 
mohki bokte dáhpáhuvvi váikkuhusaid olbmuid 
duohtaáššálaš ovt taveardásašvuht i i  sáhtáši i 
fuomášit. Ovttaveardásašvuođalágas gildojuvvon 
vealaheapmái áššáskuvvamii ii dárbbašuvvo doaibmi 
iešdáhtolašvuohta, muhto lágavuostá meannudeapmái 
sáhttá áššáskuvvat maiddái almmá vealaheaddji 
dárkkuhusa. Ovttaveardásašvuođalága heiveheami 
dáfus ii leat maiddái deaŧalaš, šaddágo olbmo 
sierraárvosaš gieđahallan doaibmi algoritmma vai 
bargi doaibmama geažil. Vuogádagas vástideaddji 
bealli vástida iežas doaibmama lágalašvuođas das 
beroškeahttá, dahkágo dan olmmoš vai algoritma.

Virgeoapmahašdoaibmamis geavahuvvon 
dahkujierpmi deaŧalamos gáibádussan galgá 
vuođđolága 22 § mielde leat, ahte dan geavaheapmi 
ovddida vuođđo- ja olmmošvuoigatvuođaid 
ollašuvvama. Earenoamáš fuomášumi 
galggašii giddet dasa, ahte olbmuid profileren-
kategoriijaid dagadettiin eai adnojuvvošii ávkin 
gildojuvvon vealahanákkat, jos dasa eai leat 
vealahanláhkaásahusas dárkkuhuvvon dohkálaš 
vuođustusat. 

K i i n t e i s t ö n v ä l i t t ä j ä n  k ä s i k i r j a  g i e s k a t 
beaiváduvvon veršuvnnas gávdno dál diehtu 
ovttaveardásašvuođalágas ja ovttaveardásašvuođas 
viessomárkaniin. Maiddái giddodatgaskkusteaddjiid 
skuvlemii ja dutkkusgáibádusaide lea lasihuvvon 
ossodat vealaheamis ja ovttaveardásašvuođalágas. 
Ovttaveardásašvuođaáit tardeaddj i  deaivvadi i 
čakčat 2018 Kiinteistönvälitysalan Keskusliittoin 
(KVKL), Suomen Kiinteistönvälittäjät ry:in sihke 
suorggi  áššedovdi in čohkkejuvvon láhka- ja 
cealkámušváljagotti  ságadoalliin. Ságastallama 
vuođul áittardeaddji ráhkadii materiála gažaldatvuloš 
doaibmi ide ovttaveardásašvuođalágas, maid 
váldet mielde giddodatgaskkusteaddji skuvlemii. 
Deaivvadeamis mearriduvvui maiddái ovddidanbarggu 
oktasaš joatkkadoaibmabijuin. 

Viesuid vuovdin- ja láigoaddindoaibma gullet 
a l m m o l a č č a t  f i d n e m i s  o r r u  b á l v a l u s s a n 
ovttaveardásašvuođalága heivehansuorggi biirii (2 §).

Juohke olmmoš dárbbaša ruovttu. Vealaheapmi 
viessomárkaniin, eandalii viessoohcci sohkaduogáža 
geažil, lea goittotge váidalahtti dábálaš. Olgoriikalaččat 
ja olbmot, geain ii leat árbevirolaš suopmelaš 
namma, muitalit, ahte láigovisti báhcá dan geažil 
oaččokeahttá. Viessoalmmuhusain sáhttet ráddjet 
dihto joavkkuid nugo mánnábearrašiid, oahppovázziid 
dahje olgori ikalaččaid eret ohcci id joavkkus. 
Priváhta láigoaddi lea buktán ovdan gaskkusteaddjái 
sávaldaga leat láigotkeahttá viesu románaolbmuide. 
Geahpesvigát ásmábuohccis lea váttis čatnasit 
jagi láigosoahpamuššii almmá geahččalanáiggi 
haga, dasgo ii sáhte diehtit viesu heivvolašvuođas 
dearvvasvuođadillásis ovdal go lea vehá áigge 
orron viesus. Ohcanskovit sáhttet leat easttalačča. 
Dás dušše muhtun ovdamearkkat vealaheaddji 
doaibmamis.

Ovttaveardásašvuohta viessomárkaniin  
buoriduvvo skuvlemiin

0 5 10 15 20 3025 35

Ii dieđus, ii vealahanágga 4 st

Olbmui laktáseaddji eará sivva 2 st

Seksuála orientašuvdna 2 st

Lámisvuohta 19 st

Dearvvasvuođadilli 4 st

Bearašgaskavuođat 1 st

Oaivil, politihkalaš doaibma, ámmátovttastusdoaibma 0 st

Oskkoldat, nana jáhkku 0 st

Giella 1 st

Riikkavulošvuohta 8 st

(Sohka)duogáš 35 st

Ahki 6 st

GIEĐAHALLAMII BOAHTÁN ÁSSAMII LAKTÁSEADDJI 
VEALAHANOKTAVUOĐAVÁLDIMAT VEALAHANÁKKAID 
MIELDE 2018

Viesu vuovdi ja láigoaddi sihke gaskkusteaddji 
sáhttet bargogohččosa vuođul árvvoštal lat ja 
vál l je t  lá igoheaddj i ,  muhto eai  vealaheaddj i 
ákkaiguin. Vuovdi, láigoaddi ja gaskkusteaddji 
sáhttet lunddolaččat  gáibidit oastis ja láigoheaddjis 
máksinnávcca ja láigogaskavuođas šaddi eará 
geatnegasvuođaid deavdima, muhto válljema ii sáhte 
vuođđudit ovdamearkka dihte olbmo sohkaduogážii, 
riikkavulošvuhtii, oskkoldahkii dahje lámisvuhtii. 
Vuovdi, láigoaddi ja gaskkusteaddji áššáskuvvet 
ovttaveardásašvuođalága vuostásaš vealaheapmái, 
jos olbmo almmá dohkálaš siva haga gieđahallet 
unohabbot olbmui alcces laktáseaddji siva vuođul.

Dan lassin lea sivva fuomášit, ahte gaskkusteaddji 
áššáskuvvá vealaheapmái, jos son dohkkeha 
vealaheaddji eavttuid, maid bargogohččosa addi 
bidjá nugo dan, ahte láigoaddi ii hálit láigohit viesu 
ovdamearkka dihte olbmui, geas lea romána- dahje 
olgoriikkaduogáš. 

Lámis áššehasaid buohta gaskkusteaddji galgá 
dovdat maiddái ovttaveardásašvuođalága govttolaš 
miehtamiidda guoski njuolggadusa (15 §), mii 
geatnegahttá bálvalusa fálli dahkat áššáigullevaš 
ja guđege dilis dárbbašlaš miehtamiid, vai lámis 
olmmoš sáhttá ovttaveardásaččat earáiguin oažžut  
bálvalusaid, mat leat oktasaččat fállamis. Dát 
dárkkuha gaskkusteaddji doaimmas ovdamearkka 
dihte, ahte olbmo, geas lea heajos oaidnu, ferte 
veahkehit láigoohcamuša deavdimis dahje olbmui 
geas lea heajos gullu, ferte dárbbašlaš áššiid čállit 
báhpárii dahje vástidit gažaldagaide čálalaččat 
viesu čájehandilálašvuođas. Bargogohččosa addi 
dáfus oaidnimiin dát sáhttá dárkkuhit ovdamearkka 
dihte lihkadanváttisvuođain gillájeaddji láigoheaddji 
dárbbuid vuhtii váldima ja geatnegasvuođa dahkat 
govttolaš nuppástusbargguid, vai viessu heive maiddái  
lihkadaneasttalaš olbmui.

Vealaheami vuložin šaddan olbmos lea vuoigatvuohta 
o a ž ž u t  b u h t a d u s a  s i h k e  b a r g o g o h č č u s  j a 
gaskkusteaddjis, gii ovttaveardásašvuođalága 
vuostásaččat lea vealahan su dahje doaibman su 
vuostá. Jos gaskkusteaddji lea bargogaskavuođas, 
de  buh tadusvás tu  lea  ba rgoadd in  doa ibmi 
gaskkustanfirpmás (Ovttaveardásašvuođaláhka 23 §). 
Dasa lassin vealaheami vuložin šaddan olbmos lea 
vuoigatvuohta vahátbuhtadussii vealaheamis šaddan 
gillámušas ja vejolaš materiálalaš vahágis. 

Ovttaveardásašvuođaáittardeaddji celkkii Oarje-
Suoma áššáskuhtti virgedoaimmahahkii rihkusáššis, 
mas lei gažaldat románaduogášolbmo vealaheamis 
viesu láigoheamis. Áittardeaddji gávnnahii, ahte 
dáhpáhusas lei gažaldat váidalahtti dábálaččat 
dáhpáhuvvi, románaolbmuide čuohcci vealaheamis, 
man árvvoštallan vealahanrihkusin lei vuođustallon. 
Áittardeaddji giddii áššáskuhtti fuomášumi dasa, 
ahte vealahanrihkus dievvá, vaikke dahkki ieš livččii 
atnán iežas láhttema sivaid dohkálažžan ja, ahte 
vealahanrihkkosa buohta dáhtolašvuohta gáibida 
dušše diđolašvuođa das, ahte vealahanvuođustus 
lea leamen, ja mearkkašumi addima dasa olbmo 
gieđahallamis. Dáhpáhusas lei gažaldat maiddái 
láigogaskkusteaddjin doaibman olbmo vásttus go 
son doaimmai vealahemiin láigoaddis fidnejuvvon 
rávvaga mielde. Áittardeaddji giddii áššáskuhtti 
fuomášumi maiddái dasa, ahte Suoma čadni ja min 
lágageavaheami stivrejeaddji EU-direktiivvat gáibidit, 
ahte čuovvumušat vealaheamis – mielde lohkamiin 
vealaheami vuollái šaddan olbmui gulli ruđalaš 
buhtadus – leat beaktilat, rivttes gaskavuođas ja 
váruheaddjit.

Viesu vuovdi ja láigoaddi 
sihke gaskkusteaddji 
sáhttet bargogohččosa 
vuođul árvvoštallat ja válljet 
láigoheaddjiideaset, muhto 
eai vealaheaddji ákkaiguin. 

L i h k a d e a p m i  l e a  o a s s i  e a l l i m a . 
Ovttaveardásašvuođaáittardeaddji lea jagi 2018 
geahččalan bargguin is  ovddid i t  s ier ra lágan 
l i h k a d e a d d j i i d  d á r b b u i d  v u h t i i v á l d i m a  j a 
ovttaveardásašvuođa ollašuvvama valástallamis. 
Bargu lea bargojuvvon doallamiin ovdamearkka dihte 
seminárasáhkavuoruid ovttaveardásašvuođalága 
ollimis lihkadeapmái ja, man láhkai searvedoaibmitge 
galggašedje váldit vuhtii lámis olbmuid vuoigatvuođa 
govttolaš miehtamiidda.

Lihkadanlága mielde stáhtadoarjjadohkálašvuođa 
guorahaladettiin váldojuvvo vuhtii, man láhkai lihttu 
ovddida  ovttaveardásašvuođa ja dásseárvvu. Dan 
láhkai áššis lea maiddái ruđalaš giktalus. Čatnaseapmi 
ovttaveardásašvuođa ovddideapmái buktá lasseávkki 
searvái muđuige: dat lasiha lahtuid vejolašvuođaid 
oassálastit, dat lasiha vásáhusaid vuoiggalašvuođas. 

M á ŋ g g a t  d o a i b m a b i j u t ,  m a i g u i n 
ovttaveardásašvuođa sáhttá ovddidit searvvi 
doaibmamis, leat smávva fuomášumit, main 
lea goittotge geavadis stuorra mearkkašupmi. 
Doaibmabijut sáhttet leat ovttageardánat eaige 
vealtameahttumit mávsse maidige. Ovdamearkka 
dihte oktasaš njuolggadusat heađuštussii, nugo 
homofobalaš ja rasisttalaš leaikkastal lamii, 
bealiváldima várás sáhttet nannet árvvu addi ja 
dohkkeheaddji vuoiŋŋa.  Dalle juohkehaš sáhttá 
dovdat iežas leat buresboahtin searvvi doaibmamii 
aiddo dakkárin go lea.

Ovttaveardásašvuođa lassáneapmi buorida loaktima 
ja čatnaseami searvvis. Ovttaveardásašvuhtii viggan 
duddjo maiddái searvvi identitehta. Doaibmit sáhttet 

leat rámis searvviset árvvuin, ja dat sáhttá lasihit 
searvvi geasuhannávcca ja buoridit imago.

Ovttaveardásašvuohta ii dárkkut seamma buohkaide 
muhto iešguđetlágan dili vuhtii váldima duođalaš  
ovttaveardásašvuođa vejolažžan dahkama várás. 
Valástallanservviid doaibmamis searvi sáhttá fidnet 
viidásut joavkku olbmuid doaimmaidis párrii váldimiin 
vuhtii ovttaveardásašvuođa. Danin lea deaŧalaš, 
ahte servviid doaibmamis váldojuvvo vuhtii doaibmiid 
máŋggahápmásašvuohta. Doaibmamii oassálastiid 
máŋggahápmásašvuohta lea searvedoaimmain čielga 
fápmoresursa.

Muhtun á lšasá le  a t t i i  č ie lgas i t  áddet ,  ah te 
dorvobáikeohccit eai leat buresboahtin áššehassan. 
Ráddjemii  eai  goi t totge leat dohkálaš ákkat. 
Ovttaveardásašvuohta vuolgá das, ahte olbmuid 
galgá gieđahallat ja vihkkehallat oktagas olmmožin, 
ii ovdagáttuide vuođđuduvvamiin muhtun joavkku 
ovddasteaddjin.

Fággádallanšládjasearvi gáibidii iežas lahtuin, 
ahte lahtus eai oaččo leat njoammu varradávddat. 
Dákkár  ka tegor i i ja laš  g i ldosa vuođusta l lan 
ov t taveardásašvuođa lága  dá fus  lea  vá t t i s . 
Dearvvasvuođadi l l i  lea okta vealahanákkain, 
ja dás dearvvasvuođadil i  vuođul, ovdagáddui 
vuođđuduvvamiin, biddjui viiddis joavku olbmot 
šlája olggobeallái. Ovdamearkka dihte hiv ii njoamo 
beaivválaš dahkamušas. Eastindálkasiid geavaheaddji 
olbmot el let dábálaš eal l ima – earet dárki lut 
dearvvasvuođafuolahusa páras – ja dát dábálaš eallin 
oažžu mielas doallat sisttis maiddái valástallama.

Vealaheapmi ja ovdagáttut eastadit 
lihkadeamis dahje oassálastimis 
valástallansearvvi doaimmaide

LÁMIS VALÁSTALLIID 
IEŽASVÁSTTUT ČUJUHEDJE 
LÁPMÁSIID VALÁSTALLAMA OVTTA-
VEARDÁSAŠVUOĐAHÁSTALUSAID  

Čakčat 2018 badjánedje almmolaš ságastallamii 
p a r a o p p a l a š v a l á s t a l l a m a  E M - g i l v v u i d e 
oassá las t imis  ber ro juvvon iežasvástooas i t . 
O v t t a v e a r d á s a š v u o đ a á i t t a r d e a d d j i  o a č č u i 
lámisvalástalliid iežasvásttuin maiddái njuolggo 
oktavuođaváldimiid.

Iežasvástogažaldat lea buktán oidnosii dan, ahte 
buorre ovttaveardásašvuođaplánas fuolakeahttá 
servviid doaibmamis sáhttá dahkat čovdosiid, mat 
eai ovddit ovttaveardásašvuođa ollašuvvama. Lea 
dárbu sierra doaibmiid bargan ovddidanbargui nu 
muddejuvvon lihkadeami, lámisolbmuid valástallama 
go lámisolbmuid gilvovalástallama buohta. 

Áit tardeaddj i  č ielggadi i  ságastal lamiin sierra 
beliiguin lápmásiid valástallama ruhtadeami ja 
goasttádusvásttuid. Áittardeaddji oainnu mielde 
paraoppalašvalástallama EM-gilvvuide valástalliide 
biddjon iežasvástooasit ledje problemáhtalačča 
ovttaveardásašvuođa olles ollašuvvama dáfus 
oaidnimi in.  Vealahangi ldosa r ihkkuma dáfus 
ášši ii liikkáge lean ovttačilggolaš. Áittardeaddji 
i i  árvvoštal lan iežasvástoosi id mávssiheami 
buoh ta  ov t t avea rdásašvuođa lágas  čuovvu 
vealahannavdima ol lašuvvama nuppiin sániin 
leago vealaheapmi dáhpáhuvvan iige sierralágan 
gieđahallama vuoigadahttinákkaid dahje doaibmama 
rivttesgovttolašvuođa. Doaibmaválddálašvuođa olis 
ovttaveardásašvuođaáittardeaddji árvvoštalai, ahte 
vuogálamos doaibmanvuohki dán gažaldagas lea 
ovttaveardásašvuođa ovddideapmi.  

Oppalašgova fidnema várás dáhpáhusas lei sivva 
váldit čielgasa dahkkiin, mat váikkuhit iežasvástoosiide 
ja maid vugiiguin lámisvalástalliid ovttaveardásaš 
sajádaga sáhttá ovddidit sierra beliid ollašuhttin 
doaimmaiguin. Ovddidandoaimmaid ulbmilin lea olahit 
ráhkaduslaš ja bistevaš nuppástusaid, mat váikkuhit 
lámisvalástalliid ovttaveardásašvuhtii gieđahallama 
vuloš ovttaskas gažaldaga – jagi 2018 EM-gilvvuid 
iežasvástoosiid – viidábut.

M i n i s t e r i i j a i d  j a  g i e l d d a i d  a l m m o l a š 

v á l d d i  g e a v a h e a d d j i n  g e a t n e g a h t t á  O N : a 
l á p m á s i i d s o a h p a m u š a  3 0 .  a r t i h k a l  s i h k e 
o v t t a v e a r d á s a š v u o đ a l á g a s  o a i v v i l d u v v o n 
geatnegasvuohta ovddidit ovttaveardásašvuođa 
ol lašuvvama. Áit tardeaddj i  atná deaŧalažžan 
á rvvoš ta l l a t ,  bá l va l i t go  m in i s te r i i j a i d  dá lá 
ruhtadanmekanismmat doarvái lámis olbmuid 
ovttaveardásašvuođa ollašuvvama valástallamis. 

Ášši gieđahallan ja addin láhkai ávžžuhusat laktásit 
lámisvalástalliid sajádahkii. Almmolaš ságastallamis 
lea badjánan ovdan maiddái nuorra valástalliid sajádat. 
Áittardeaddji ráddjii iežas árvvoštallama dušše lámis 
valástalliide. Lámisvalástalliid dilis earenoamáža 
dahká namalassii lámis olbmuid sajádahkii guoski 
ON:a oktasašsoahpamuš ja dan geatnegahttivuohta 
stáhta ja gielddaid buohta.

Valáštallama šládjagirjáivuohta ja gilvvohallandásit, 
juohkin sohkabeali mielde ja/dahje ahkejoavkkuid 
mielde dahket viiddis ollislašvuođa. Lea čielggas, 
ahte ovttaveardásašvuođa árvvoštallan ii sáhte 
vuođđuduvvat dábálaš veardádallamii, mii dahkkojuvvo 
buohkaid gaskka. Oahpahus- ja kulturministeriija 
lea  l ihkadan lágas deat tuhan dásseárvo-  ja 
ov t taveardásašvuođap lána id  mearkkašumi 
ovttaveardásašvuođa ovddideamis. Áittardeaddji atná 
deaŧalažžan, ahte šládjalihtut ovddidit sierralágan 
lihkadeaddjiid ja valáštalliid ovttaveardásašvuođa ja 
vejolašvuođaid áigáioažžuma. Ovttaveardásašvuođa 
ovddideapmi  i i  dahkkojuvvo dušše p lánain , 
muhto juohkebeaivválaš barggus, hárjehallamis, 
gilvodoaimmain, valástallanbáikkiid huksenáigumušain 
ja eará searvebarggus.

OVTTAVEARDÁSAŠVUOĐAÁITTARDEADDJI ÁVŽŽUHA, AHTE:
1. Suomen urheiluliitto luohpá lámisvalástalliid   
 iežasvástoosiin ain juo EM- ja MM-gilvvuid buohta. 
2. Oahpahus -  j a  ku l t u rm in i s t e r i i j a  vá l dá  
 čielgasa valástalliveahkkeruhtaoppalašvuođa  
 geavahahttivuođas lámis gi lvovalástall i id  
 doarjjagoluid gokčamii.
3. Oahpahus- ja kulturministeriija ovddida ON:a 
 lápmásiidsoahpamuša geatnegasvuođaid vuhtii 
 váldimiin valáštal l i id ja valáštal lanl ihtuid  
 ruhtadanvuogádaga dan láhkai, ahte  dat 
 nannosabbot go ovdal doarju lámisvaláštalliid
 ovttaveardásašvuođa ollašuvvama. 
4. Sosiála- ja dearvvasvuođaministeriija árvvoštallá  
 lápmásiidbálvaluslága ođasmahttimis valáštallama  
 sajádaga laktásemi in veahkeheaddj i -  ja  
 sáhttobálvalusaide. Ainjuo veahkkeruđa oažžu gilvo-  
 valáštalliid buohta valáštallama galgá buohtastahttit 
 bargui. 
5. Sosiála- ja dearvvasvuođaministeriija rávve gielddaid  
 Dearvvasvuođa ja buresveadjima lágádusa (THL) 
 lápmásiidbálvalusaid giehtagirjjis das, ahte  
 lámis olmmoš sáhttá dárbbašit alcces veahki  
 lápmásiidbálvaluslágas dárkkuhuvvon vugiin  
 valáštallangilvvuide oassálastimis das beroškeahttá  
 ordnejuvvojitgo gilvvut Suomas vai olgoriikkain. 

O N : a  o k t a s a š s o a h p a m u š  l á m i s  o l b m u i d 
vuoigatvuođain (CRPD) ásaha geatnegasvuođaid 
stáhti i  buot eal l insurggi in mielde lohkamiin 
lihkadan- ja valástallandoaibma (30. artihkal). 
O v t t a v e a r d á s a š v u o đ a l á h k a  ( 1 3 2 5 / 2 0 1 4 ) 
geatnegahttá almmolaš doaibmi id ovddidi t 
ovttaveardásašvuođa (5 §). Vealaheami gielddus 
(8 §) guoská viidát sierra beliide. Dasa lassin 
sáhttá, doaibmis sorjavaččat, boahtit gažaldahkii 
geatnegasvuohta ollašuhttit govttolaš miehtamiid 
lámisolbmuid buohta (15 §).

Áittardeaddji atná deaŧalažžan, 
ahte šládjalihtut ovddidit sierralágan 
lihkadeaddjiid ja valástalliid ovtta-
veardásašvuođa ja vejolašvuođaid 
áigáioažžuma. Ovttaveardásašvuođa 
ovddideapmi dahkkojuvvo 
juohkebeaivválaš barggus, 
hárjehallamis, gilvvohallandoaibmamis, 
valástallanbáikkiid 
ráhkadanáigumušain 
 ja eará searvebarggus.

Helssega hoavvariekti dubmii bealuštanfámuid 
ahkevealaheamis spesiálajeagárvuolleoffiseara 
r e k r y t e r e m i s .  Á š š i s  l e i  g a ž a l d a t  d a s , 
vealahuvvuigo ohcc i ,  go son i i  vá l l je juvvon 
spesiálajeagárvuolleoffiseara mearreáigásaš bargui, 
vaikke son livččii lean dasa gelbbolaš ja heivvolaš. 
Ohcci lei ovdal bargan vástideaddji bargguin, muhto 
33-jahkásažžan son guđđui válljekeahttá agis geažil.  
Hoavvariekti bivddii ovttaveardásašvuođaáittardeaddjis 
cealkámuša ovdal ášši čoavdima.

Gearretr iekt i  lei  hi lgon vealahanguoddaleami 
vuođustallamiin čovdosa earet eará EU-duopmostuolu 
ovdačovdosiin, man vuođul buollingádjunbargguide 
rekryteredettiin oaččui bidjat 30 jagi badjeahkerájá. 

Ovttaveardásašvuođaáittardeaddji bijai jearaldatvuložin 
hoavvariektái addin cealkámušastis, heivego EU-
duopmostuolu ovdačoavddus deaŧalaš detáljaid 
buohta dán dáhpáhusa rávan. Ahkerájáid sáhttá 
ovdačovdosa vuođul geavahit dakkár rekryteremiin, 
main bargguin ceavzin gáibida earenoamáš fysalaš 
čađahannávccaid, i ige ulbmil i i  sáhte beassat 
ohcciid ovttaveardásašvuođa unnit ráddjejeaddji 
vugiiguin. EU-duopmostuolu ovdačovdosis lei 
gažaldat fásta virggis, nu ahte dalle ahkerájáin sáhtii 
sihkkarastit, ahte rekryterejuvvon olbmot sáhtte 
ceavzit doarvái guhká garrasamos gádjunbargguin. 
Spesiálajeagáriid rekryteremis lei goittotge gažaldat 
viđa jagi mearreáigásaš bálvalusgaskavuođas. Dasa 
lassin ovttaveardásašvuođaáittardeaddji celkkii,  
ahte  ahkerájáid galggašii geavahit jierpmálaččat ja 
vuohttinláhkai. 

Hoavvariekt i  geahčai,  ahte spesiálajeagári id 
barggut  gáib id i t  earenoamáš buorre fysalaš 
álššaid, ja dain sáhttet ceavzit dušše nuorra olbmot. 
Spesiálajeagárovttadaga doaibmannákca lei goittotge 
sihkkarastojuvvon mearreáigásaš soahpamušaiguin 
ja ollu gáibideaddji fysalaš teasttaiguin. Ahkekritera ii 
maiddái čuvvojuvvon jierpmálaččat ja plána mielde. 
Ahkekritera geavaheapmi doalvvui dan láhkai ohcci 
vealaheapmái.

Hoavvarievtti duopmu lea lágafámolaš.

AHKI VEALAHANÁGGAN
Ahkevealaheapmái guoski vealahandáhpáhusat 
laktási t  dávjá almmá dohkálaš vuođustusa 
h a g a  b i d d j o j u v v o n  a h k e r á j á i d e .  N u o r a t 
eai  lu i to juvvo iešbálvalangi r jerádju i  dahje 
fuolahusstašuvdnii,  65-jagi deavdán olbmot 
eai sáhte ohcalit searvvis vásttolaš bargguide, 
doavtterguovddáš heaitt iha 70 jagi deavdán 
doaktáriid ámmáthárjeheaddjisoahpamušaid  almmá 
oktagaslaš árvvoštallama dahje 30 jagi deavdán 
oahppovázzit eai oaččo seamma vuoládusaid 
go vuollái 30-jahkásaččat. Oasis dáhpáhusain  
vealaheapmi lea sáhttán dáhpáhuvvat agi lassin 
vaikkeba sohkabeali, lámisvuođa dahje čearddalaš 
duogáža vuođul. Ahki leage okta tiippalamos 
máŋggavuđot vealaheami dáhpáhusain albmanuvvi 
vealahanákkain. Ovdamearkka dihte ovdalis 
ovdan loktejuvvon algoritmavealahandáhpáhusas 
loatnaohcci vealahuvvui sihke sohkabeali, eatnigiela, 
ássanbáikki ja agi vuođul. 

Ahkevealaheapmi 
spesiálajeagárvuolleoffisearaid rekryteremis  

Ovttaveardásašvuođa-
áittardeaddji celkkii, ahte 
ahkerájáid galggašii geavahit 
jierpmálaččat ja vuohttin láhkai.

??
30 166570

Golggotmánus 2015 nuorra almmái válddii oktavuođa 
áittardeaddji doaimmahahkii. Son lei biehtadan 
siviilabálvalusas pasifisttalaš jáhkkui doarjalemiin. Dán 
sivas son lei normálageavada mielde dubmejuvvon 
eavttuhis fáŋgalráŋggáštussii. Almmái geahčai iežas 
šaddan vealaheami vuollái Jehova duođašteaddjiid 
ektui, geat oskkoldahkii gulli jáhkuset vuođul ja 
1980-logus ásahuvvon sierralága vuođul ledje dan 
áigái friijejuvvon sihke vearjo- ja siviilabálvalusa 
čađaheamis.

Diđolažžan boares sierralága ja 1990-logus ásahuvvon 
vuođđolága ruossalasvuođas áittardeaddji mearai álgit 
vealahuvvon nuorra albmá vuoigatvuođaveahkkin 
bealuštan dihte su váiddaproseassas Helssega 
hoavvar iev t t i s .  Bea luš tusmin is ta ra  ásahan 
doa ibmagoddi  gávnnahi i  jo  jag i  2007,  ahte 
eará id  eare t  Jehova duođašteaddj i ide  gu l l i 
totálabiehtadeaddjiid gieđahallama galggašii dahkat 
ovttaláganin ođđa vuođđolágain. Suoma ráđđehus 
ii goittotge lean doaibmagoahtán láhkaásahusa 
nuppástuhttima várás vuođđoláhkaváljagotti ja ON:a 
olmmošvuoigatvuođakomitea kritihkas fuolakeahttá. 
Dán geažil ovttaveardásašvuođaáittardeaddji mearai 
ohcat dillái nuppástusa rievttis ovttaskas áššis.

Helssega hoavvariekti friijii guovvamánus 2018 
duomuinis (18/108226) fáŋgavuhtii dubmejuvvon 
nuorra albmá ráŋggáštusas ja skábmamánus  2018 
alimus riekti mearridii leat attekeahttá áššái váidinlobi 
(Dno 2018/286). Ovttaveardásašvuođaáittardeaddji 
lea hui duđavaš sihke čovdosa loahppabohtosii ja 
hoavvarievtti giittihahtti vuođustusaide. Fámus orru 
láhkaásahus lei vuostá vuođđolága ja vealaheaddji.

Hoavvarievtti duopmu oaččui maiddái ráđđehussii 
leavttu dili nuppástuhttima várás. Riikkabeaivvit 
dohkkehedjege jo giđđat 2019 lága, mii jávkadii 
Jehova duođašteaddjiid sierrafriijavuođa. Láhka 
jávkadii dálášvuogádaga čielga ovttaveardásašvuođa 
vuođđojurdaga ja vealahangildosa vuostásašvuođa, 
muhto ii leat vuođđo- ja olmmošvuoigatvuođa dáfus 
oaidnimiin problemaid haga. Láhkanuppástus ii 
jávkadan nu daddjojuvvon oaivilfáŋggaid problema. 
Olmmoš, gii iežas oskkoldaga dahje nanajáhku 

geažil ii dálá vuogádaga geažil (ee. siviilabálvalusa 
čatnaseapmi eatnanbealuštangeatnegasvuhti i 
ja bálvalusa bistin) geahča iežas sáhttit čađahit 
vearjo- dahje siviilabálvalusa, dubmejuvvo maiddái 
dás ovddos eavttuhis fáŋgalráŋggáštussii dahje 
bearráigeahččanráŋggáštussii.

Nuppegežiid baicce orru leamen vuordimis, ahte 
láhkanuppástus viiddida oaivilfáŋggaid meari, 
jos maiddái oassi Jehova duođašteaddjiin álgá 
totálabiehtadeaddjin. Dán geažil áittardeaddji ii 
guottihan láhkanuppástusa. Olmmošvuoigatvuođa 
d á f u s  g e a h č č a m i i n  á i t t a r d e a d d j i  a t n á 
problemáhtalažžan, ahte Eurohpa riikkain dušše 
Greikkas ja Suomas dubmejuvvojit sihke vearjo- ja 
siviilabálvalusas biehtadan olbmot fáŋgalráŋggáštussii. 
Miehtemielabuš olmmošvuoigatvuođanuppástus 
livččii, ahte friijen viiddošii guoskat buohkaid iežaset 
nanajáhku geažil biehtadeaddjiid.

ULBMILIN OPPALAŠOĐASTUS JA 
OVTTAVEARDÁSUT ÁLBMOTLAHTTOBÁLVALUS 
Ovttaveardásašvuođaái t tardeaddj i  geahččá, 
ahte dálá eatnanbealuštan-, vearjogeatnegas- ja 
siviilabálvalusvuogádaga galggašii árvvoštallat 
ja ovddidit oppalohkái ovdamearkka dihte ng. 
álbmotlahttobálvalusmálle guvlui. Dánháváš, maiddái 
riikkaidgaskasaččat kritiserejuvvon dillái oaivilfáŋggain 
livččii ain juo muhtun muddui vejolaš váldit beali 
nuppástuhttimiin eatnanbealuštangeatnegasvuođa 
eanet dábálaš álbmotlahttobálvalusgeatnegasvuohtan, 
man oktan oassesuorgin livččii vearjogeatnegasvuohta. 

D á k k á r  m á l l e s ,  m a s  e a r e t  e a r á  d á l á 
sivii labálvalus livččii čielgasabbot luvvejuvvon 
almmolaš eatnanbealuštangeatnegasvuođas 
ja bálvalusa guhkkodat nuppástuhttojuvvoši i 
lagabui vearjobálvalusáiggi,  sáhtášedje dálá 
vear jobiehtadeaddj i t  várra buorebut čađahi t 
iešguđetlágan bálvalusvugiid. Dákkár ođđa vuogádat, 
mas árvvoštal loši i  maiddái nissoni id sajádat 
bálvalusa čađaheaddjin ja mii áššáigullevaš láhkai 
válddášii vuhtii sohkabeliid gaskasaš dásseárvvu, 
livččii álbmoga ovttaveardásaš gieđahallama dáfus 
buoremus molssaeaktu. 

Oppalašođastusain soahtebálvalus  
ovttaveardásabbon 

Media lea válddi fáktabeana, muhto medias alddes 
lea maiddái váldi. Media váldi ja vástu šaddá 
konkrehtalažžan válljemiin: mat fáttát gieđahallojit, 
geaid jietna gullo ja man oaidninčiegas máilbmi 
gehččojuvvo.  Veahkehago media min áddet 
nuppiideamet vai lasihago dat vuostálagaidbidjama? 
Naba gullogo buohkaid, maiddái unnitloguid ja 
olggobeallái báhcán olbmuid jietna?  

Media bargun lea speadjalastit servodaga, govvidit 
duođalašvuođa ja nuppe dáfus oassálastit servodatlaš  
ságastallamii sihke duddjot boahttevuođa. Muhto 
gean duođalašvuođa media govvida, makkár máilbmi 
medias šaddá áigái, ja manin dát ságastallanfáddá lea 
deaŧalaš? Ovttaveardásašvuođaáittardeaddji lei mielde 
SuomiAreenas 2018 ordnemin ságastallama media 
válddis ja vásttus ja das, gean jietna gullo medias. 

Ságastallan ordnejuvvui Ateneuma dáiddamuseain, 
Helsingin Diakonissalaitos -vuođđudusain ja Moniheli 
ry:in. 

Moanat  r i i kka idgaskasaš ja  suopmelašge 
mediadutkamušat čujuhit, ahte unnitloguolbmot 
govviduvvojit medias seammalágan minstara 
mielde dávjá seamma rollain: rosvun, oaffarin 
dahje sáŋgárin,dávjá konflivtta oassin. Maiddái 
nana vuostálagaid bidjan ja unnitloguolbmuid 
ovddasteaddji id oaidnin nubbin, olggobeale 
o l m m o ž i n ,  l e a  d á b á l a š  b o a h t i n č i e h k a 

Máŋggabealagut media  
– buoret media

Jos medias boahtá liiggás  
ovdan dihto joavku dahje jos 
media gilvá stereotypiijaid ja 
addá dušše smávva joavkku 
boahtit gullojuvvot, de šaddá 
govva, mii ii leat duohta.

Ságastallamin media máŋggahámatvuođa birra, 
gurutbealde: Susani Mahadura, Ina Mikkola,
Roosa Kuosmanen, Caroline Suinner,
Tomi Einonen ja Kaisa Ylhäinen. 

VIHTTA GUOIGALEAMI MEDIA OVDDASTEADDJIIDE: 
• S m i e h t t e t  m á ŋ g g a h á p m á s a š v u o đ a ,  g o 
 jearahallabehtet nu gohčoduvvon dábálaš 
 olbmuid. Sáhtášiigo bearaš, mii jearahallojuvvo
 beaiveruoktosáhkii, gullat unnitlohkui? Sáhtášiigo
 geasi lákcajieŋaid árvvoštallijoavku leat 
 máŋggahámagut?

• Ohccet ođđa áššedovdiid. Doallet talkoobeaivvi,
 mas roggabehtet ovdan ođđa áššedovdiid ja
 beaivádehket doaimmahaga ”riŋge dáidda”-listtá. 
 Ruoŧa Rättviseförmedlingen lea buorre ovdamearka 
 das, ahte sierralágan áššedovdit duođaige 
 gávdnojit.

• Beaivádehket maiddái listtá das, geat ožžot ságain
 ovddastit dihto joavkku. Riŋgejuvvogo álo seamma
 organisašuvnna ságadoallái, go dihto unnitlogu 
 áššit gieđahallojit? Ođđa olmmoš sáhttá addit 
 maiddái ođđa oaidninčiegaid.

•    Lonut čalbmelásaid: Gean oaidninčiegas du ságat 
 leat čállojuvvon? Leago ságas ”mii vuostá dii” 
 stellen? Ja man jovkui don ieš gulat?

• Smiehta govaid geavaheami? Geat oidnojit govain? 
 Deattuhuvvetgo dain stereotypiijat? Leatgo 
 ovdamearkka dihte unnitlogu ovddasteaddjit
 ámadaju haga?

unnitloguálbmogiin muitaleaddji mediasisdoalus. Dát 
doallá deaivása sihke čearddalaš unnitloguálbmogiid 
ja ovdamearkka dihte lámis olbmuid buohta. Lea 
maiddái dábálaš, ahte virgeoapmahaččat dahje 
ovdaorganisašuvnnat hállet unnitlogu olbmuid beales. 
Go unnitlogu olbmot besset hállat, de gažaldat lea 
dábálaččat sin sajádagas unnitlogujoavkun. Hárve 
jearahallojuvvo unnitlogu olbmuid ovddasteaddji 
ovdamearkka dihte dihto ámmátgotti ovddasteaddjin, 
bálvalusa geavaheaddjin, báikegotti ássin dahje 
ovdamearkka dihte geasselákcajieŋa borrin.

Ovdamearkkat: Skuvlaságas oahppit juhkkojit 
sisafárrejeaddjinuoraide ja dábálaš nuoraide. Lámis 
olmmoš lea seamma ságas áitta, jos son orru ránnjás 
ja oaffar, dasgo ránnját atnet su áittan. Ieš son lea 
ráđeheapme ja návccaheapme hállat bealistis. 
Romána lea sáŋgár, jos son beassá vuođđoskuvllas 
čađa, muđui rihkolaš.

Jos medias boahtá liiggás ovdan dihto joavku 
dahje jos media gilvá stereotypiijaid ja addá dušše 
smávva joavkku boahtit gullojuvvot, de šaddá govva, 
mii ii leat duohta. Dát lea nuppe dáfus maiddái 
láhkegažaldat. Ovttabealat raporteremiin media 
doarju ovttageardánin dahkkojuvvon cealkaga. 
Ja vaikke ovttaskas ságat livččege duohtaáššit, 
de ollislašvuohta ii buvtte ovdan duohtavuođa. 
Máŋggajienat media doarju ovttaveardásut servodaga 
ja lasiha oasálašvuođa. Olmmoš, gii dovdá iežas ja 
eallimis media addin govas, dovdá iežas oasálažžan.  
Media govva sáhttá maiddái lasihit vierisvuođa 
dovddu  ja riskka gártat olggobeallái.

M a n  l á h k a i  m e d i a  s á h t t á  l a s i h i t 
m á ŋ g g a h á p m á s a š v u o đ a ?   D i e đ u s g e 
d u t k a m u š b o h t o s a t  n u p p á s t u v a š e d j e ,  j o s 
r ihkusođđasi in á lo kategoralaččat  guđđoši i 
e re t  ovdamearkka  d ih te  r i i kkavu lošvuođa 
máinnašeapmi, deaŧalaš ja áigeguovdilis smiehttan 
datge. Muhto ášši ii leat nu ovttageardán. Dihto 
dáhpáhusain duogážis muitaleapmi lea relevánta 
ja lea buorre, ahte ságastal lan gevvojuvvo, 
muhto máŋggahápmásašvuođa lasihemiin media 
sáhttá geahččat representašuvdnaproblema 
nuppi  oa idn inč iegas.  Jos media fas las iha 
máŋggahápmásašvuođa sisdoaluinis, de ovddastus ja 
raporteren šaddet dássededdui. Dalle rihkusođđasiid 
mearkkašahttivuohta lunddolaččat geahppána.



Ovttaveardásašvuođaáittardeaddji doaimmahagas 
leat jagi 2018 áigge bargan čuovvovaš olbmot 
f ás ta  v i r gegaskavuođas ,  mea r reá i gásaš 
virgegaskavuođas dahje hárjehallin. 

Ovttaveardásašvuođaáittardeaddji Kirsi Pimiä
Doaimmahathoavda Rainer Hiltunen
Sierraáššedovdi Robin Harms

Allagohcci Jussi Aaltonen
Sierraplánejeaddji Päivi Al-Tameemi
Allaskuvlahárjehalli Minna Jokela
Allagohcci Päivi Keskitalo
Allagohcci Maija Koskenoja
Allagohcci Pasi Koskinen
Allagohcci Pirjo Kruskopf
Allagohcci Heidi Lempiö
Ossodatčálli Elena Leinonen
Ossodatčálli Miia Mäkelä
Diehtojuohkinhárjehalli Mirka Mokko
Allaskuvlahárjehalli Merilii Mykkänen 
Allagohcci  Merja Nuutinen
Diehtojuohkinassisteanta/dieđiheaddji Paula Palin
Allaskuvlahárjehalli Hekma Peltonen
Diehtojuohkinassisteanta Heidi Sipilä
Allagohcci Venla Roth
Allagohcci Joonas Rundgren
Allagohcci Aija Salo
Allagohcci Pamela Sarasmo
Dieđiheaddji Maria Swanljung
Dutki Toni Tuomi
Allagohcci Tiina Valonen
Allagohcci Anni Valovirta
Plánejeaddji Massimo Zanasi

Ovttaveardásašvuođaáittardeaddji  
doaimmahaga bargoveahka 

